
|. Disposicions xerais

MINISTERIO DE AGRICULTURA,
PESCA E ALIMENTACION

REAL DECRETO 607/2006, do 19 de maio, polo
que se modifica o Real decreto 2064/2004, do
15 de outubro, polo que se regula a primeira

venda dos produtos pesqueiros. («<BOE» 131,
do 2-6-2006.)

O Real decreto 2064/2004, do 15 de outubro, polo que
se regula a primeira venda dos produtos pesqueiros, esta-
blece, no seu artigo 1, que ten por obxecto regular a pri-
meira venda dos produtos pesqueiros con ocasion do seu
desembarque ou descarga en territorio nacional, incluindo
as importacions, e serad de aplicacion aos produtos da
pesca, o marisqueo e a acuicultura, vivos, frescos, refrixe-
rados, conxelados e ultraconxelados, sen transformar ou
transformados a bordo ou en instalacidons de acuicultura,
envasados ou non.

Polo seu lado, o artigo 3 do citado real decreto fixa os
lugares onde se pode levar a cabo a primeira venda dos
produtos pesqueiros, e nas suas alineas a), b) e c¢) fixa os
ditos lugares para os produtos procedentes do marisqueo
e a acuicultura.

Asi mesmo, o seu artigo 5 establece a obrigatoriedade
de cubrir o documento nota de venda na primeira venda
dos produtos pesqueiros, sexa cal for a modalidade da
transaccion e unha vez que esta fose feita efectiva. Nas
alineas a) e b) deste artigo fixanse os datos minimos que
deben conter as notas de venda para os produtos da
pesca e do marisqueo, asi como para os produtos proce-
dentes da acuicultura.

O Goberno da Generalitat de Cataluna, na sua reunion
celebrada o 14 de decembro de 2004, e ao abeiro do artigo
63 da Lei organica 2/1979, do 3 de outubro, do Tribunal
Constitucional, adoptou o acordo de presentar un requiri-
mento de incompetencia sobre diversos preceptos do Real
decreto 2064/2004, do 15 de outubro, e, en concreto, solici-
tar do Goberno que adopte o acordo de derrogar a regula-
cién para marisqueo e acuicultura prevista nos artigos 1.2;
3.1.A.b) e c¢); 5.1; disposicion derradeira segunda e disposi-
cién derradeira terceira do mencionado real decreto.

O Consello de Ministros, na sua reunién celebrada o 28
de xaneiro de 2005, aprobou un acordo polo que se acepta
parcialmente o requirimento de incompetencia formulado
polo Goberno da Generalitat de Cataluna en relacion con
diversos preceptos do Real decreto 2064/2004, do 15 de
outubro, e, en concreto, o que se refire aos artigos 1.2,;
3.1.A.b) e c) e a mencidon «marisqueo» do artigo 5.1.a) e b),
debendo modificar a norma no sentido de suprimir as
mencidons do marisqueo e a acuicultura e incluir unha refe-
rencia relativa ao fornecemento de informacién para
garantir o cumprimento das obrigas impostas polo Regu-
lamento (CEE) n.° 2847/93 do Consello, do 12 de outubro
de 1993, polo que se establece un réxime de control apli-
cable & politica pesqueira comun; o Regulamento (CE) n.°

104/2000 do Consello, do 17 de decembro de 1999, polo
que se establece a organizacion comun dos mercados no
sector dos produtos da pesca e da acuicultura, e o Regula-
mento (CE) n.° 2065/2001 da Comision, do 22 de outubro
de 2001, polo que se establecen as disposicions de aplica-
cién do Regulamento (CE) n.° 104/2000 do Consello, no
relativo a informacion do consumidor no sector dos pro-
dutos da pesca e da acuicultura.

De conformidade co previsto na Directiva 98/34/CE do
Parlamento europeo e do Consello, do 22 de xuno de
1999, e o Real decreto 1337/1999, do 31 de xullo, polo que
se regula a remision de informacion en materia de nor-
mas e regulamentacions técnicas e regulamentos relati-
vos aos servizos da sociedade da informacion, esta dispo-
sicion foi remitida & Comision Europea e aos demais
Estados membros.

Na elaboracion deste real decreto foron consultadas as
comunidades auténomas e o sector pesqueiro afectado.

Na sua virtude, por proposta da ministra de Agricul-
tura, Pesca e Alimentacion, de acordo co Consello de
Estado e logo de deliberacion do Consello de Ministros na
suia reunion do dia 19 de maio de 2006,

DISPONO:

Artigo unico. Modificacion do Real decreto 2064/2004,
do 15 de outubro, polo que se regula a primeira venda
dos produtos pesqueiros.

O Real decreto 2064/2004, do 15 de outubro, polo que
se regula a primeira venda dos produtos pesqueiros,
modificase nos seguintes termos:

Un. O numero 2 do artigo 1 queda redactado do
seguinte modo:

«2. Seréa de aplicacidén aos produtos da pesca,
vivos, frescos, refrixerados, conxelados e ultra-
conxelados, sen transformar ou transformados a
bordo, envasados ou non.»

Dous. A letra A) do numero 1 do artigo 3 queda
redactada do seguinte modo:

«A) Produtos pesqueiros vivos, frescos e
refrixerados:

A primeira venda dos produtos da pesca realiza-
rase na lonxa dos portos, a través dos titulares da
concesion daquelas.

Non obstante o disposto no paragrafo anterior,
tamén se podera realizar a primeira venda en cen-
tros ou establecementos autorizados polas comuni-
dades auténomas nos supostos que a seguir se
indican:

a) Cando se trate de produtos que non se des-
carguen en porto.

b) Cando a primeira venda se leve a cabo nos
territorios insulares que non dispofan de lonxa.

c) Cando se trate de capturas realizadas coa
modalidade de pesca de almadraba, o coral ou a
flora marina.»



1228 Xoves 15 xuno 2006

Suplemento num. 8

Tres. O numero 1 do artigo 5 queda redactado da
seguinte forma:

«1. Na primeira venda dos produtos da pesca,
sexa cal for a modalidade da transaccion, unha vez
feita efectiva, deberase cubrir o documento nota de
venda, que debera conter, ao menos, os seguintes
datos:

a) A denominacion comercial e cientifica de
cada especie e a sla zona de captura, de acordo co
Regulamento (CE) n.° 2065/2001 da Comision, do 22
de outubro de 2001, polo que se establecen as dis-
posicions de aplicacion do Regulamento (CE)
numero 104/2000 do Consello, no relativo & informa-
ciéon do consumidor no sector dos produtos da
pesca e da acuicultura.

b) Para os produtos pesqueiros, frescos, o
tamano ou peso dos exemplares, presentacion e
frescura, de acordo co disposto no Regulamento
(CE) n.° 2406/96 do Consello, do 26 de novembro de
1996, polo que se establecen normas comuns de
comercializacion para determinados produtos pes-
queiros, para as especies reguladas neste.

c) A cantidade vendida e o prezo por quilo de
cada especie.

d) O destino dos produtos retirados do mer-
cado, se for o caso, de acordo co establecido no
Regulamento (CE) n.° 2494/2001 da Comisidn, do 19
de decembro de 2001, que modifica o Regulamento
(CE) n.° 80/2001 no que respecta as opcions de
comercializacién dos produtos da pesca retirados
do mercado.

e) Identificacion, nome e apelidos ou razon
social do comprador e do vendedor.

f) Lugar e data da venda.

dg) Referencia ao contrato de compravenda, nas
vendas contractuais.

h) O nome, as marcas de identificacion externa
e pavillén do buque para os produtos desembarca-
dos de buques comunitarios, asi como o numero
interno do buque que figura no Rexistro comunita-
rio de buques de pesca, cando for o caso.

i) O nome, as marcas de identificacion externa,
o indicativo internacional de radio e pavillén do
buque para os produtos desembarcados de buques
de paises terceiros.

i) O nome do armador ou do capitan do buque
pesqueiro.

k) O porto e data de desembarque ou lugar e
data da importacion ou lugar e data da descarga.

I) Referencia ao documento de transporte,
declaracion de recolla ou ao documento T2M, DUA
(documento Unico de aduanas) ou EUR 1 (certificado
de circulacion de mercadorias) en que conste a orixe
das cantidades transportadas, cando os produtos se
ponan a venda nun lugar distinto ao de desembar-
que ou descarga.»

Catro. Suprimese a alinea b) do niumero 1 do artigo 5.
Cinco. Engadense os numeros 3 e 4 na disposicién
adicional primeira, coa seguinte redaccion:

«3. De acordo co disposto no artigo 72 da Lei
3/2001, do 26 de marzo, de pesca maritima do
Estado, e co obxecto de garantir o cumprimento
polo Estado das suas obrigas coa Unidon Europea no
control e aplicacion das medidas da politica pes-
queira comun, establecidas no Regulamento (CEE)
n.° 2847/93 do Consello, do 12 de outubro de 1993,
polo que se establece un réxime de control aplicable
a politica pesqueira comun, os érganos competentes
das comunidades auténomas remitiran & Subdirec-
cion Xeral de Comercializacion Pesqueira, da Direcciéon
Xeral de Estruturas e Mercados Pesqueiros da Secreta-

ria Xeral de Pesca Maritima, os datos mensuais de
produciéon dos produtos de acuicultura e marisqueo,
onde se inclian o volume de vendas, expresado en
quilogramo, o prezo destas por quilogramo, lugar de
cria e de venda e o nome comercial e cientifico, para
cada unha das especies postas a venda.

4. Os produtores remitirdn os datos mensuais
citados no niumero anterior na primeira semana do
mes seguinte ao mes a que se refiren os datos ao
organo competente da comunidade auténoma, o cal
o remitird & Subdireccion Xeral de Comercializacién
Pesqueira na segunda quincena dese mes.»

Disposicion derradeira tunica. Entrada en vigor.

Este real decreto entrara en vigor o dia seguinte ao da
sua publicacion no «Boletin Oficial del Estado».

Dado en Madrid o 19 de maio de 2006.
JUAN CARLOS R.

A ministra de Agricultura, Pesca
e Alimentacion,

ELENA ESPINOSA MANGANA

9740 REAL DECRETO 608/2006, do 19 de maio, polo

que se establece e regula un programa nacio-
nal de loita e control das doenzas das abellas
do mel. («BOE» 131, do 2-6-2006.)

As principais doenzas que afectan as abellas do mel
estan recollidas no Real decreto 2459/1996, do 2 de de-
cembro, polo que se establece a lista de doenzas de ani-
mais de declaracién obrigatoria e se da a normativa para
a sua notificacion.

Na maioria das doenzas das abellas pddense realizar
actuacions de loita e control que permitan evitar as cuan-
tiosas perdas econémicas que estas doenzas provocan.
Neste senso, débese salientar especialmente a varroose,
antes denominada varroase, que ocasiona un importante
prexuizo as colmeas de abellas, non sé pola accion espo-
liadora do é&caro Varroa destructor, senén tamén pola
aparicion xeneralizada de infeccidns viricas e bacterianas,
tanto na cria como nas abellas. Esta doenza encdntrase
incluida na lista do Codigo Sanitario para os Animais
Terrestres da Organizacion Mundial da Saude Animal e na
seccion C do anexo | do Real decreto 2459/1996, do 2 de
decembro, e cos conecementos e medios actuais non se
pode erradicar, polo que compre realizar tratamentos de
forma sistematica.

O artigo 10 do Real decreto 209/2002, do 22 de febreiro,
polo que se establecen normas de ordenacion das explo-
tacions apicolas, no seu punto terceiro, xa dispén que, no
marco da loita coordinada contra as doenzas das abellas,
o Ministerio de Agricultura, Pesca e Alimentacion elabo-
rara e coordinard a aplicacién do plan nacional de loita
integral contra a varroose, cuxa execucién correspondera
as autoridades competentes.

Asi mesmo, no anexo B do Real decreto 1881/1994, do 16
de setembro, polo que se establecen as condicidns de poli-
cia sanitaria aplicables aos intercambios intracomunitarios e
as importaciéns procedentes de paises terceiros de animais,
esperma, ovulos e embridns non sometidos, con respecto a
estas condiciodns, as disposicidons contidas na seccion 1 do
anexo A do Real decreto 1316/1992, do 30 de outubro,
inclUese a varroose como unha das doenzas para as cales se
poden reconecer programas nacionais en virtude deste.

E o artigo 3.b) do Real decreto 519/1999, do 26 de
marzo, polo que se regula o réxime de axudas a apicul-
tura no marco dos programas nacionais anuais, regula
que poderan ser obxecto de axudas aquelas actividades



